
види ги сите денешни вести

Вчитај повеќе

март 16, 2025

Бројот на починати во Кочани се искачи на 59 лица

Голем број роднини и пријатели на повредените и жртвите се собрани пред Општата болница во

Кочани, 16 март 2025 година

Најмалку 59 лица се починати по пожарот во дискотеката „Пулс“ во Кочани, а бројот на

повредени што се хоспитализирани низ болниците во Кочани, Штип и Скопје изнесува
155.

Ова е последниот пресек за трагичниот биланс од трагедијата што ја погоди Северна
Македонија ноќта меѓу 15 и 16 март.

Информациите ги соопшти министерот за внатрешни работи Панче Тошковски, на прес-

конференција од Кочани, град во источниот дел на Северна Македонија.

Распишана е централна потерница за четири лица.

„Не можам во оваа фаза да кажам кои се четири лица“, им рече министерот на
новинарите.

Тој, исто така, посочи дека во овој момент не може да соопшти ниту кои и колку лица се
приведени во полициска станица.

Од загинатите лица, досега 35 се идентификувани. Од нив 31 лице е од Кочани, а

четворица се од Штип.

Меѓу загинатите, како што кажа Тошковски, е и еден полицаец кој синоќа бил дел од
акцијата за спроведување контрола низ дискотеки и угостителски објекти низ повеќе
локации во Северна Македонија. Еден од објектите била токму и дискотеката „Пулс“ каде

се случи трагедијата.

Акцијата била насочена кон откривање дрога и присуство на малолетници. Полицаецот
бил од Пробиштип и требало да биде прогласен за најдобар полицаец на територијата на
Секторот за внатрешни работи (СВР) Штип.

Трагедијата во ноќниот клуб во Кочани се случи за време на музички настап на познатото

македонско дуо ДНК. Еден од членовите, како што соопшти семејството, е со изгореници
на телото и е на кислородна поддршка. Со еден од членовите полицијата извршила
разговор.

Полицајците досега разговарале и со 10-тина од повредените, а ќе се изврши разговор и со

останатите кои се контактибилни, соопшти Тошковски.

Во истрагата се вклучени повеќе институции и инспекторати во Северна Македонија, а ја
води тим од петмина обвинители.

Министерот соопшти дека премиери и шефови на држави и од регионот и од Европа веќе
разговарале со премиерот Христијан Мицкоски и понудиле помош. Меѓу нив е и

генералниот секретар на НАТО, Марк Руте.

Меѓутоа засега не се знае дали и каква помош ќе се бара од странство.

Евентуално се разгледува дали има потреба и можност некои од повредените да се
транспортираат во странство на лекување. Но, и тоа како што рече Тошковски, засега не

може да се потврди бидејќи треба да се утврди дали одреден пациент е во состојба да биде
транспортиран.

Поради трагедијата, како што е најавено, Владата на седница попладнето на 16 март ќе
прогласи седумдневна жалост во Северна Македонија.

Фото галерија: Кочани по трагедијата во дискотеката „Пулс“

ВИДЕТЕ И ОВА:
Во критична состојба се 18 повредени во
пожарот во Кочани, има и малолетници

ВИДЕТЕ И ОВА:

Пораки за сочувство и понуди за помош по
трагедијата во Кочани

март 17, 2025

Распишана централна потерница по Додик, Вишковиќ и
Стевандиќ

Претседателот на ентитетот Република Српска (РС) Милорад Додик, премиерот на РС Радован

Вишковиќ и претседателот на парламентот на РС Ненад Стевандиќ

Судот на Босна и Херцеговина издаде централна потерница за Милорад Додик,
претседателот на на ентитетот на Република Српска (РС), Радован Вишковиќ, премиер на

РС и Ненад Стевандиќ, претседател на Собранието на РС, потврди денеска (17 март) за
Радио Слободна Европа (РСЕ), Обвинителството на БиХ.



прочитај повеќе

март 17, 2025

Екс министерот за економија Бектеши ќе биде сослушуван
во кочанското Обвинителство

Поранешниот министер за економија, Крешник Бектеши

Поранешниот министер за економија Крешник Бектеши ќе биде сослушан во Основниот
суд во Кочани пред судија на претходна постапка, потврдија од Јавното обвинителство на
Република Северна Македонија (ЈОРМС).



прочитај повеќе

март 17, 2025

Брисел ја повика Србија на транспарентна истрага за
„звучниот топ“

Илустрација - знамиња на Европска Унија

Европската комисија (ЕК) имала увид во извештаи за наводна употреба на звучен топ или
слично оружје против мирните демонстранти во Србија и ги повикува властите целосно

да ги истражат таквите наводи, изјави портпаролот Гијом Мерсие.



прочитај повеќе

март 17, 2025

Коцевски: Досега осомничени 14 лица за за несреќата во
Кочани

Протест во Кочани, 17 март 2025

Вкупно 14 лица досега се осомничени за пожарот кој изби во дискотека во Кочани. Тие се

сомничат за кривичното дело „тешки дела против општата сигурност“ за кое е предвидено
казна затвор од најмалку три години без горна граница на казнување – потврди на прес
конференција попладнево, републичкиот јавен обвинител Љупчо Коцевски.



прочитај повеќе

март 17, 2025

Бес на улиците во Кочани - демолирано кафуле, превртен
автомобил, каменувана општинската зграда

Протест во Кочани поради пожарот во дискотеката „Пулс“ во која на 16 март 2025 загинаа 59-мина, 17

март 2025

Стотици граѓани во Кочани денеска (17 март) излегоа на протест за да го искажат својот

револт и да побараат правда, по пожарот во кочанската дискотеката Пулс, каде на 16 март
животот го загубија 59 лица, најмногу од нив млади жители на Кочани.



прочитај повеќе

март 17, 2025

Чесите започнаа дебата во ЕУ за финансирање на Радио
Слободна Европа

Седиштето на Радио Слободна Европа во Прага

Министрите за надворешни работи на Европската унија разговараа за можната европска
поддршка за Радио Слободна Европа, откако американската влада одлучи да го прекине
финансирањето, предизвикувајќи загриженост за задушувањето на гласовите кои се

ориентирани кон демократија.



прочитај повеќе

март 17, 2025

Филипче: Срозената доверба да се врати со објективна
истрага

Претседателот на СДСМ, Венко Филипче

Лидерот на опозициската СДСМ, Венко Филипче, денеска (17 март ) побара целосна
транспарентна и објективна истрага за пожарот во кочанската дискотеката Пулс, каде на

16 март животот го загубија 59 лица.



прочитај повеќе

март 17, 2025

Ќе се формира ентитетска гранична полиција во Република
Српска

Припадник на државната гранична полиција на БиХ, илустрација

Канцеларијата на претседателот на Република Српска (РС) денеска (17 март), објави дека

на состанокот на „врвното раководство“ на тој ентитет од Босна и Херцеговина било
заклучено дека треба да се формира Гранична полиција на РС.



прочитај повеќе

март 17, 2025

На лекување во странство испратени 51 пациент, ќе заминат
уште дваесетина

Граѓани им оддаваат почит на загинатите во пожарот во дискотеката во Кочани, 17 март 2025 година

Министерот за надворешни работи и надворешна трговија Тимчо Муцунски соопшти
дека 51 лице од повредените во пожарот во Кочани се испратени на лекување во странство,
преку кризниот штаб кој во изминатите 24 часа го кординираше процесот.



прочитај повеќе

март 17, 2025

Одложени собраниските активности, подготвителната
седница за јазиците и состанокот на лидерите од Западен
Балкан во Скопје

Граѓани им оддават почит на загинатите во пожарот во дискотеката „Пулс“, Кочани, 17 март 2025

година

Македонското Собрание ги откажа сите активности планирани за неделава поради
трагедијата што се случи во Кочани.



прочитај повеќе

Мултимедија

Најпосетени

Што треба да знаете

Што треба да знаете
Ако сте заинтересирани за подлабоки анализи
на случувањата во Македонија и во светот,
сигурно ќе ви се допадне освртот „Што треба да
знаете“. Ќе имате можност да ги осознаете
актуелните настани од еден друг агол. Нивното
значење за сегашноста и за иднината.
Секој петок на вашиот мејл.

Можете да се пријавите со вашиот мејл подолу.

Оваа услуга е и секогаш ќе биде бесплатна.

Е-пошта

Со ова се согласувам РСЕ да ја користи мојата е-
пошта за да ми го испраќа овој билтен.

Пријави се

За информации за нашата политика на
приватност, ве молиме посетете ја нашата веб
страница.

Протест во Кочани - правда и крај
на корупцијата



„Немам солзи за плачење“ -
заеднички час на студентите во
знак на почит на жртвите во
Кочани



Иранки кои пееле јавно - апсени,
испрашувани или забранети



Трагедијата во диско клуб во

Кочани предизвика шок и
вознемиреност



Опасна игра: Што се случува во
Босна?



1
Тошковски: Досега 51 починат, над 100
повредени во пожарот во дискотека

2
Живи изгорени од сметките за струја

3
Полициска акција против „картел" за

набавка на штетно гориво и перење
пари

Радио Слободна Европа / Радио Слобода. Сите права се резервирани

ИНФО СТРАНИЦА

Пријави се

За нас

Контакт

ЛИНКОВИ

Нова генерација

Визуелно

Што треба да знаете

Истражуваме

Интервју

Моја порака

Поткаст Зошто?

